
ՆԵՐԱԾՈՒԹՅՈՒՆ 

 

Կրթության  որակի բարձրացման նպտակները գրեթե նույնն են թե՛  մեծ, թե՛    փոքր 

երկրներում, թե մայրենի և թե՛ օտար լեզուներում:  Բոլորն էլ ցանկանում են տեսնել 

դպրոցի  պայմանների այնպիսի փոփոխություն, որն ակնառու կդարձնի 

աշակերտների գիտելիքները, հմտություններն ու արժեքային համակարգը: 

Այսօր կրթության որակը սահմանվում է այն տեսանկյունից, թե «ի՞նչ ենք 

սովորեցնում», «ի՞նչպես ենք սովորեցնում»,  «ու՞մ ենք սովորեցնում»,  և «ի՞նչ է մնում 

մեր սովորեցրածից»: 

Կրտսեր դպրոցը պետք է դառնա այն վայրը, որտեղ հարգում են երեխայի անձը,  զինում 

նրան շրջապատող աշխարհի փոխհարաբերվելու, հետագա կրթության և 

ինքնակրթության համար անհրաժեշտ գիտելիքներով ու կարողություններով: Նաև 

հնարավորություն տալիս  նրան սեփական կարողությունները փորձելու ամեն ինչում: 

Եվ որքան շատ լինեն նման հնարավոությունները, այնքան աշակերտն ավելի լավ ու 

հաջողությամբ կկարողանա սովորել միջին և ավագ դպրոցներում: 

Օտար լեզուների ուսուցման դժվարությանը երեխաները հանդիպում են հենց կրտսեր 

դպրոցում՝ 2-րդ դասարանից սկսած: Ուսուցիչը պետք է դառնա այն մարդը, ով կօգնի 

երեխային հաղթահարելու իր առջև դրված յուրաքանչյուր դժվարությունը: Ուսուցիչը 

պետք է լինի այնքան ,ճկունե, որ կարողանա ճիշտ մեթոդներով, ճիշտ միջոցներով, 

համապատասխան նորարարական տեխնոլոգիաներով հասնի իր առջև դրված 

նպատակներին՝ սովորողներին տալով համապատասխան գիտելիքներ: 

 

    Կրտսեր դպրոցում ուսուցման գործընթացը համեմատած նախորդ տարիների կրել 

է բազմաթիվ փոփոխություններ, իսկ այդ փոփոխություններն իրենց հերթին 

պահանջում են ուսուցման գործընթացում կատարել նորարարություններ: 

      Մանկավարժության ոլորտում նորարարությունների նկատմամբ աճող 

հետաքրքրությունը պայմանավորված է հասարակության մեջ տեղի ունեցող բուռն 

զարգացումներով:  

      Այսօր մանկավարժության գերխնդիրն է ուսուցման գործընթացի ակտիվացման և 

արդյունավետության բարձրացման ձևերի և միջոցների որոնումն ու մշակումը: 

      Մանկավարժության մեջ արդեն իսկ ձրավորվել են ուսուցման գործընթացի 

արդյունավետության բարձրացմանը նպաստող մի շարք մոտեցումներ, որոնք 

ընդունված է անվանել նորարարական տեխնոլոգիաներ: 

 

    ՀԵՏԱԶՈՏՈՒԹՅԱՆ ՆՊԱՏԱԿԸ:  Նորարարական տեխնոլոգիաների 

ուսումնասիրությունն է Ռ. Լեզու առարկայից կրտսեր դպրոցի մանկավարժական 

գործընթացում  և դրանց կիրառման արդյունքների վերլուծությունը:  

 

    ՀԵՏԱԶՈՏՈՒԹՅԱՆ ԽՆԴԻՐՆԵՐԸ:  

գ ներկայացնել նորարարական տեխնոլոգիաները որպես կրտսեր դպրոցի 

մանկավարժական գործընթացի արդյունավետության բարձրացման միջոց,  

գ բացահայտել համագործակցային ուսուցման տեխնոլոգիաների դերը կրտսեր 

դպրոցի մանկավարժական գործընթացում: 

ՆՈՐԱՐԱՐԱԿԱՆ ՏԵԽՆՈԼՈԳԻԱՆԵՐԸ ՈՐՊԵՍ ԿՐՏՍԵՐ ԴՊՐՈՑԻ 

ՄԱՆԿԱՎԱՐԺԱԿԱՆ ԳՈՐԾԸՆԹԱՑԻ ԱՐԴՅՈՒՆԱՎԵՏՈՒԹՅԱՆ ԲԱՐՁՐԱՑՄԱՆ  

ՄԻՋՈՑ 

 

    Ցանկացած մարդկային գործունեության բնագավառում փոփոխություններն ու 

վերափոխումները պետք է սկսել նրա սուբյեկտից կերտողից և ստեղծագործողից: 

Գոյություն ունի փիլիսոփայական սկզբունք` նմանը ստեղծվում է նմանի կողմից, 

աշակերտի բարոյականությունը ձևաորվում է ուսուցչի բարոյականությամբ, 

գիտելիքը`  գիտությամբ , վարպետությունը`   վարպետությամբ: 

    ՈՒսուցման և դաստիարակության ժամանակակից ոչ մի տեխնոլոգիաներ չեն 

կարող օգնել ուսուցչին արդյունավետ իրականացնել իր մանկավարժական 

գործունեությունը ,  եթե նա  ինքը  անձնապես  և մասնագիտորեն պատրաստ չէ դրան: 

    Մանկավարժի պրոֆեսիոնալիզմի և պրոֆեսիոնալ կոմպետենտության հիմքը 

սովորաբար  համարվում են մանկավարժական հմտությունը`  մանկավարժական 

կարողությունների և հմտությունների տիրապետումը, որն ապահովում է 

մանկավարժական պրոցեսի գրագետ և նպատակահարմար կազմակերպումը: 

    Պրոֆեսիոնալիզմի առավել բարձր աստիճանն է համարվում մանկավարժական 

վարպետությունը, որի բովանդակությունը կազմում են ուսուցչի հոգեբանական 

մանկավարժական խորագիտակությունը,  պրոֆեսիոնալ ընդունակություններն ու  

մանկավարժական տեխնիկայի բնագավառի կարողությունները : Վարպետ ուսուցչի 

գործունեության մեջ գլխավոր ստեղծագործական սկիզբն է, մշտական որոնումը  

մանկավարժական ներգործությունների մեթոդիկայի կատարելագործումը ուսուցիչ 

դաստիարակի մանկավարժական վարպետությունը, տեսությունը պրակտիկայի հետ 

միահյուսելու ունակության արդյունքն է  ,որի հիմքում ընկած են մանկավարժի 

անձնային որակները սաների հետ   հաղորդակցվելու արվեստը , նրա բարոյական 

կերպարը և մանկավարժական կուլտուրան: [3, էջ 32] 

    ՈՒսումնական գործընթացի արդյունավետության բարձրացման խնդիրը 

մտահոգում է աշխարհի գրեթե բոլոր երկրների գիտնական-մանկավարժներին,  ովքեր 

իրավացիորեն այս հիմնախնդիրների լուծումը որոնում են հոգեբանության, 



6 
 

ինֆորմատիկայի, ճանաչողական գործունեության կառավարման տեսության 

ժամանակակից նվաճումները դպրոց բերելու, կրտսեր դպրոցից սկսած՝  երեխաների 

ուսումնառությունը դրանց հիման վրա կառուցելու մեջ: Արդեն նկատելի են առաջին 

փոփոխությունները: Գրեթե ամբողջությամբ անցում է կատարվել  ուսուցման և 

դաստիարակության մարդասիրական եղանակներին: Ավտորիտար ավանդական 

ուսուցումն իր տեղը զիջել կամ աստիճանաբար զիջում է համագործակցային և 

փոխներգործուն ուսուցմանը, ֆրոնտալ մոտեցումը փոխարինվել է աշխատանքի 

անհատական եղանակներով: Եվ այնուհանդերզ որոշակի հասարակություն 

գոյություն ունի  դրանց միջև, իսկ առանձին դեպքերում նշանակալի չափերի է 

հասնում: Որի՞ն տալ նախապատվությունը՝ բացատրական-ցուցադրական 

մեթոդների՞ն, երբ ուսուցիչը հանգամանորեն բացատրում է դասը, պատկերավոր 

կերպով ցույց տալիս դրա կիրառման օրինակները, ապա կրկնում տարբեր 

ձևակերպումներով, որպեսզի աշակերտները ուշադրությամբ ընկալեն նյութը, թե՞ 

կառուցողական մեթոդներին, երբ աշակերտները իրենք քայլ առ քայլ կառուցում իրենց 

գիտելիքը՝ սխալվելով ու փորձարկելով, համատեղ քննարկելով ու եզրահանգումներ 

կատարելով: Իսկ ինչպե՞ս համատեղել ուսումնառության տարբերակման ու 

բովանդակության ու տեխնոլոգիաների միասնականության սկզբունքները: Այստեղ է, 

որ օգնության են գալիս մանկավարժական նորագույն տեխնոլոգիաները: [1, էջ 5] 

  Մանկավարժական տեխնոլոգիան ուսուցչի գործունեության կազմակերպման այն 

եղանակն է, որի ժամանակ նրա բոլոր գործողություններն ունեն կոնկրետ 

ուղղվածություն, ենթադրում են որոշակի արդյունք, ներկայանում են նախապես 

որոշված հաջորդականությամբ, կրում են կանխատեսող և ամբողջական բնույթ: 

   ՈՒսուցման տեխնոլոգիան , որն ունի նաև կրթական տեխնոլոգիա անվանումը, 

ուսուցման մեթոդիկայի հարմարացումն է կոնկրետ միջավայրին (որտեղ է դասն 

անցկացվում), ժամանակին (որքան է այն տևելու), դասարանի նախասիրություններին 

(ինչպես դասն հտեաքրքիրր դարձնել հենց երեխաների այս խմբի համար), 

ուսուցանվող նյութին (որքան է դրա վերաբերյալ երեխաների նախնական 

գիտելիքների մակարդակը), ռեսուսներին (ինչ նյութեր են անհրաժեշտ տվյալ նյութն  

ուսուցանելու համար) և այլն: Ահա թե ինչու չկան ընդհանրապես արդյունավետ 

տեխնոլոգիաներ, այլ կան տեխնոլոգիաներ, որոնք արդյունավետ են կոնկրետ խմբի 

համար: ՈՒսուցման մեթոդիկան  տեխնոլոգիաներ համեմատ առավել կայուն է , քանի 

որ փոփոխվում է այն ժամանակ, երբ փոխվում է կրթական գաղափարախոսությունը, 

մինչդեռ տեխնոլոգիաները բազմաբնույթ են նույնիսկ մեկ մեթոդիկայի 

շրջանակներում: Այսօր  հայտնի են ավելի քան հարյուր կրթական տեխնոլոգիաներ: 

Յուրաքանչյուր ուսուցիչ ինքն է «կառուցում» իր տեխնոլոգիաները: Նույնիսկ այն 

դեպքում, երբ նա կիրառում է արդեն հայտին մանկավարժական տեխնոլոգիա, 

միևնույնն է, դա անում է ստեղծագործաբար, քանի որ առանց դրա տեխնոլոգիան 

պարզապես չի գործի: [16, էջ22] 

    Տեղեկատվական-հաղորդակցական տեխնոլոգիաներով աշխատող ուսուցչի  

ուշադրության կիզակետում սովորաբար լինում է  սովորողների ճանաչողական 

շարունակական գործընթացը: Հայտնի է, որ տեղեկատվության 70-80%_ը  աշակերտը 

ստանում է  ո՛չ ուսուցչից, ո՛չ  էլ դպրոցից ,  այլ  փողոցում, իր ծնողներից, ընկերներից, 

զանգվածային լրատվամիջոցներից, համացանցից կամ ձեռք է բերում շրջապատող 

կյանքի դիտարկումների արդյունքում:  Իսկ դա նշանակում է, որ մանկավարժական 

գործընթացները պետք է թևակոխեն որակական նոր մակարդակ: Իստ այդպիսի 

մոտեցում  հնարավոր է միայն այն դպրոցում, որտեղ գործում են յուրաքանչյուր 

սովորողի կրթական պահանջներին ուղղված ուսուցման փոխներգործուն մեթոդներ և 

ժամանակակից մանկավարժական տեխնոլոգիաներ: [18, էջ 22] 

     ՈՒսուցիչը մոտեցումներն ու մասնագիտական որակները պետք է որակապես 

փոփոխվեն: Նա պետք է գիտակցի, որ իր առաջ ոչ թե սովորական երեխաներ են, որոնց 

հարկավոր է կրթել ու դաստիարակել, այլ պայծառ անհատականություններ, որոնց 

նաև պետք է հարգել ու գնահատել: Մանկավարժական աջակցություն յուրքանչյուր 

աշակերտին, համագործակցություն և ուղղորդում. սրանք են ժամանակակից ուսուցչի 

մասնագիտական գործառույթները: Գիտելիքներն ու հմտությունները տարրական 

դպրոցում ոչ այնքան նպատակ են, որքան՝ ուսուցման միջոց ու արդյունք: ՈՒստի 

ուսուցման առաջնային նպատակը  մանկավարժի  համար պետք է լինի ոչ թե 

գիտելիքների որոշակի ծավալի յուրացումը կամ դրա հետ կապված կոնկրետ 

կարողությունների ու հմտությունների ձեռքբերումը, այլ սովորել, սովորել: Այսինքն՝ 

աշակերտները պետք է սովորեն ինքնուրույն հայթհայթել անհրաժեշտ գիտելիքները, 

մշակել ու վերլուծել այն, տեղեկությունների բազմության միջից ընտրել կարևորը, 

մտապահել ու կապել այլ գիտությունների հետ: Միայն այս ճանապարհով  կարելի է 

աշակերտների մեջ հետաքրքրություն առաջացնել ճանաչողության նկատմամաբ: Եվ 

եթե ծնողները և մանկավարժները կրտսեր դպրոցում երեխաների մեջ հարգանք 

ձևավորենք գիտելիքների նկատմամբ, արթնացնենք դրանց  անհրժեշտության 

գիտակցությունը, սովորեցնենք հայթհայթել դրանք, ապա այս կարևոր 

հատկանիշները նրա մեջ կմնա դպրոցական ողջ ուսումնառության ընթացքում: Սա է 

ժամանակի հրամայականը: Ժամանակակից մանկավարժության մեջ  «սովորել» բառը 

ձեռք է բերել նոր իմաստ: Այժմ սովորել նախ և առաջ նշանակում է հասկանալ 

ուսումնական խնդիրը, ինքնուրույն ընտրել դրա լուծման միջները, հասկանալ  

գործողությունների հաջորդականությունը, կարողանալ ստուգել և գնահատել 

սեփական գործունեությունը: 

    Հայտնի է, որ աշակերտակենտրոն ուսուցումն ապահովում է անհատական 

մոտեցում յուրաքանչյուր աշակերտին, և այս դեպքում երեխան դառնում է 

ուսումնական գործընթացի սուբյեկտ, և նրա համար պայմաններ են ստեղծվում 

գործունեության այս կամ այն տեսակն ինքնուրույն ընտրելու համար: Այս դեպքում 

տեխնոլոգիաները ուսումնական համակարգի կենտրոնում դնում են սովորողի 

անհատականությունը, նրա զարգացման համար անհրաժեշտ պայմանների 

ապահովում, նրա բնական ներուժի զարգացումը: 

  Անհատական մոտեցմամբ ուսումնառության տեխնոլոգիաներից կարելի է 

առանձնացնել  հետևյալ տեսակները. 

1. տարամակարդակ ուսուցման տեխնոլոգիաներ, 

2. կոլեկտիվ փոխուսուցման տեխնոլոգիաներ, 

3. համագործակցային ուսուցման տեխնոլոգիաներ, 

4. մոդուլային ուսուցման տեխնոլոգիաներ: 

    Փորձը ցույց է տվել, որ մանկավարժական տեխնոլոգիաներն առավել արդյունավետ 

են այնտեղ, որտեղ կան ուսումնական նյութի բովանդակության հարուստ շարադրանք 

և բազմաբնույթ ստեղծագործական հանձնարարություններով առաջադրանքներ 

պարունակող դասագրքեր: Կրտսեր դպրոցում շատ կարևոր է, որ դրանք ունենան 

հումանիտար ուղղվածություն և դրական ներգործություն ունենան երեխայի 

հուզական և սոցիալ-անձնային զարգացման վրա: Ռուսաստանի Դաշնությունում այդ 

գործառույթներն ստանձնել է «Գիտելիքների մոլորակ» ուսումնամեթոդական 

համալիրը, որի բովանդակային կառուցվածքը հնարավորություն է տալիս ուսուցչին 

կիրառելու ուսուցման տարատեսակ ձևեր ու եղանակներ: Դասագրքերում 

ուսումնական նյութը ներկայացված է ինչպես անփոփոխ (ինվարիանտ) տեսքով, որն 

ընդհանուր է բոլորի համար, այնպես էլ բազմաթիվ այլ տարբերակներով, որոնք 

նախատեսվում են աշակերտների անհատական ուսուցման համար: Այս հանգամանքը 

մի կողմից գիտելիք ստանալու հավասար պայմաններ է ապահովում բոլոր 

աշակերտների համար, մյուս կողմից հնարավորություններ է ստեղծում նրանց 

անհատական զարգացման համար: [13, էջ 30]: 

 

 ԿՐՏՍԵՐ ԴՊՐՈՑՈՒՄ ԿԻՐԱՌՎՈՂ ՄԱՆԿԱՎԱՐԺԱԿԱՆ ՏԵԽՆՈԼՈԳԻԱՆԵՐԻ 

ՏԵՍԱԿՆԵՐԸ 

 

   Ավանդական կրտսեր դպրոցում ուսուցիչները սովորաբար կարևորում էին 

երեխային որոշակի գիտելիքներ, կարողություններ ու հմտություններ հաղորդելը՝ 

բնավ չանհանգստանալով, որ երեխան աստիճանաբար դառնում է սոսկ ուսուցչի 

հրահանգները կատարող և չի սովորում նախաձեռնություն հանդես բերել, 

ստեղծագործական մոտեցում ցուցաբերել, ինքնուրույն դատողություններ անել և այլն 

կամ կորցնում է իր այդ որակները: Մինչդեռ սրանք առավել կարևոր են, քան բուն 

գիտելիքը, որովհետև եթե երեխան կարողանում է ուսումնական գործընթացում և 

ստեղծագործական մոտեցում ցուցաբերել, եթե նա նախաձեռնող է և ակտիվորեն 

մասնակցում է ուսումնական տարատեսակ  գործողությունների ապա նա շատ արագ 

կկարողանա յուրացնել ցանկացած ուսումնական  նյութ մինչդեռ առանց այս 

հատկանիշների նա կվերածվի գիտելիքների որոշակի պաշար մտապահողի: Եվ կրկին 

օգնության են գալիս մանկավարժական տեխնոլոգիաները: 

    «Աշխատանք զույգերով» - աշխատանքի  կազմակերպման այս եղանակը ենթադրում 

է սովորեցնելով սովորել, երբ երեխաները, ուսումնական նյութը միմյանց բացատրելով 

– սովորեցնելով, փորձում են յուրացնել այն: Յուրաքանչյուրը  ներկայացնում է իր 

ընկալածը, համաձայնում կամ առարկում է, փորձում է ապացուցել կամ համադրել 

փաստերը: Զույգերը հաճախ փոխվում են, և ամեն անգամ երեխան ստիպված է լինում 

հարմարվել նոր «զույգին»: Նրանցից   այժմ պահանջում է ուշադրության 

կենտրոնացում, ընկերոջ ասածն արագ յուրացնելու ջանքեր, ստեղծագործական 

մոտեցում և քննադատական մտածողություն: Այս մենը շատ նման է իրական կյանքին, 

երբ մարդուց պահանջվում է արագ կողմնորոշվելու և նոր իրադրությանը 

համապատասխան գործելու հմտություն:  

Օրինակ, Ռ. Լեզու առարկայի ժամանակ,  ուսումնական նյութին համապատասխան 

խթանման փուլում, աշակերտները զույգեր կազմելով սկսում են իրար ներկայացնել թե 

որ տարվա եղանակն է դրսում, արդյոք սիրում են այդ եղանակը և ինչու: Այս 

տեխնոլոգիայի միջոցով յուրաքանչյուր երեխա արտահայտում է իր սեփական 

կարծիքը՝ ազդելով նաև դիմացինի վրա, զարգացնելով ստեղծագործական 

մտածողությունը, բանավոր խեսքը, համագործակցելու կարողությունը: 

Ներկայացնենք մի քանի նորարական տեխնոլոգիա, որոնց մասին բավական հաճախ 

խոսվում է ռուսական և արևմտյան մանկավարժության մեջ: 

      Հեռանկարային - առաջանցիկ ուսուցման տեխնոլոգիաներ:  Այս տեխնոլոգիաները 

նպատակ ունեն պարզելու, թե հեռանկարում ցանկալի արդյունքի հասնելու համար 

ուսուցիչն ինչ բարդությունների է հանդիպելու, և որոշելու դրանք կանխարգալելու 

կամ հաղթահարելու ուղիները: Այստեղից էլ անվանումը՝ հեռանկարային - 

առաջանցիկ: Որոշ իմաստով այս եզրույթը հիշեցնում է հետահայց պլանավորում 

անվանումը, որը, չնայած քննարկվող տեխնոլկոգիայի հետ ունեցած իր 

ընդհանրություններին, ավելի լայն ընդգրկում ունեցող գործընթաց է: Հեռանկարային - 

առաջանցիկ տեխնոլոգիաներին բնորոշ են. 

1. աշակերտների նկատմամբ անհատական մոտեցում ցուցաբերելը, 

2. շեշտադրումը կատարվում է երեխայի ձեռքբերումների վրա, և հաջողությունը 

դիտարկվում է, որպես ուսումնառության ընթացքում նրա զարգացման հիմնական 

պայման, 

3. ունի սխալները կանխելու, այլ ոչ թե արդեն կատարված սխալներն ուղղելու 

ուղղվածություն, 

4. աստիճանակարգված ուսուցման կազմակերպում, որը հնարավորություն է 

տալիս, որ գիտելիքը մատչելի դառնա յուրաքանչյուր երեխայի համար, 

5. միջնորդված ուսուցման կազմակերպում, որի ժամանակ նյութն արդեն 

յուրացրած աշակերտը  (իմացողը) սովորեցնում է չիմացողին 

    Ռուս մանկավարժ Ս.Ն.Լիսակովան առաջարկում է «կանխել» բարդ թեմաները և 

մինչև ուսումնական ծրագրերի այդ հատվածին հասնելը ուսուցանվող այլ նյութերի 

առնչությամբ «թեթևակի ծանոթանալ» դրանց, ինչը կնվազեցնի հնարավոր ռիսկերը և 

կնպաստի կանխելու մի շարք սխալներ, որոնց ուղղումը շատ ժամանակ կպահանջեր: 

       Կրտսեր դպրոցում Ռ. Լեզու առարկայի ծավալուն տեքստերը սովորաբար 

ուսուցանվում են մի քանի դասի ընթացքում և հաղորդվում են հատվածաբար, այսպես 

կոչված «փոքր չափաբաժիններով»: Յուրաքանչյուր դասին դրան հատկացվում  է 5-7 

րոպե ժամանակ: Նյութը ներկայացվում է անշտապ, կոնկրետ հաջորդականությամբ, 

անհրաժեշտ բոլոր օրինակներով ու մեկնաբանություններով: Նոր նյութի քննարկմանը 

սովորաբար արձագանքում են դասարանի «ուժեղները», որից հետո միանում են   

«միջակ»  գիտելիքներ ունեցողները: Այդ քննարկման ժամանակ հղկվում պարզեցվում-

նոր ձևակերպումներ է հնչում թեմայից, բերվում են տարբեր օրինակներ, տրվում են 

զանազան մեկնաբանություններ, ի վերջո նույն գաղափարը (թեկուզ տարբեր ձևերով) 

կրկնվում է մի շարք անգամ, և քննարկման մեջ են ներքաշվում նաև «թույլերը»: 

Արդյունքում ստացվում է, որ բոլոր երեխաները ինչ-որ չափով օգնում են միմյանց 

սովորել: 

    Այս տեխնոլոգիան ունի մեկնողական-մեկնաբանող ուղղվածություն և միավորում է 

աշակերտի երեք գործողությունները՝ մտածում եմ, ասում եմ, և գրում եմ: Արդյունքում 

զարգանում է աշակերտի ինքնուրույն մտածողությունը, ամրապնդվում է օտար լեզվի 

իմացությունը,  աշակերտի դատողությունները ձեռք են բերում տրամաբանական և 

քննադատական ուղղվածություն, բերված օրինակներն ստանում են փաստարկման 

երանգ, աշակերտն աստիճանաբար սովորում է կառավարել իր ուսումնական 

գործունեությունը և համագործակցել ընկերների հետ: 

    Կա մեկ այլ առավելություն ևս. այս տեխնոլոգիան երեխաների համար միատեսակ 

հենարան է ստեղծում, որը հեշտացնում է նյութի յուրացումը: Հենարանի կամ 

հենասյան դեր են կատարում այն բոլոր աղյուսակները, գծապատկերները, քարտերը, 

գծագրերն ու նկարները, որ ստեղծվում են թեմայի քննարկման ժամանակ հենց 

երեխաների աչքի առաջ: Հայտնի է, որ կրտսեր դպրոցականներն ունեն պատկերավոր 

մտածողություն, և երբ ուսուցչի առաջադրած հարցերին նրանք պատասխանում են՝ 

աչքի առաջ ունենալով, պատկերներ, աղյուսակներ կամ գծագրեր՝ լինում են ավելի 

ինքնավստահ: Գծապատկերները դառնում են նրա ոտքերի ու դատողությունների 

ալգորիթմը, և այս դեպքում աշակերտի ուշադրությունը կենտրոնանում է ոչ թե 

հանձնարարությունը մտապահելու կամ սովորածը վերարտադրելու վրա, այլ միտքը 

թափանցում է հարցի էության մեջ, փորձում պատճառհետևանքային կապեր  

հասկանալ և դրանց կախվածության բնույթը: Ս.Ն.Լիսակովան  առաջարկում է այս 

տեխնոլոգիան կիրառելիս հետևել որոշ կանոնների, որոնց նա «մանկավարժական 

մանրուքներ» է անվանում: Նա գտնում է, որ կրտսեր դպրոցում անհրաժեշտ է տալ 

միայն այնպիսի առաջադրանքներ, որոնք դասարանի  յուրաքանչյուր աշակերտ 

կարող է կատարել մաքսիմալ ինքնուրույն՝ առանց մեծերի միջնորդության: Հարկավոր 

է խուսափել կանոններն ու սահմանումները  մեխանիկորեն սերտելու, իսկ 

յուրաքանչյուր աշակերտի դաս հարցնել միայն այն ժամանակ, երբ նա դրան 

պատրաստ է: [13, էջ 33] 

    Խնդրահարույց հարցերի վրա հիմնված կամ հարցակենտրոն ուսուցման 

տեխնոլոգիաներ:  Սա հետազոտության մեթոդով կազմակերպվող ուսուցումն է, որի 

ընթացքում աշակերտները սովորում են տրամաբանված դատողություններ անել, 

դրանք հիմնավորել հետազոտության ընթացքում ձեռք բերած փաստերով, բերում են 

երևույթին առնչվող տարաբնույթ օրինակներ, ընդ որում  նաև սեփական 

կենսափորձից վերցված, քննարկում են դրանք, համադրում, ընտրություն կատարում 

կարևորի ու երկրորդականի միջև, փաստերը դասավորում ըստ կարևորության և այլն: 

Այսօրինակ աշխատանքի արդյունքում ձեռք բերված գիտելիքները դառնում են 

համոզմունք (հայտնի է, որ սեփական ուժերով «հայտնաբերված» գիտելիքներն 

առավել կայուն են), երեխաները մեծ բավարարվածություն են զգում կատարված 

աշխատանքից, վստահություն են ստանում սեփական կարողությունների նկատմամբ, 

իսկ ուսումնառությունը դառնում է հաճելի ու գրավիչ: 

 Այսօրինակ հետազոտության մեթոդը Ռ. Լեզու առարկայի ժամանակ կիրառելի է 

ավելի բարձր՝ երրորդ կամ չորրորդ դասարաններում, երբ սովորողները արդեն ծանոթ 

են տառերին, ինքնուրույն կազմում են նախադասություններ և կարճ 

պատմություններ, կարողանում են դժվարությամբ, բայց և ինքնուրույն արտահայտել 

իրենց սեփական մտքերը: 

   Զարգացնող ուսուցման տեխնոլոգիաներ:  Այս տեխնոլոգիաները նախատեսվում են 

աշակերտի ստեղծագործական կարողությունների զարգացման համար և ունեն 

հեռահար նպատակներ: Սրանց մասին ծավալուն ուսումնասիրություններ են գրել 

ռուսական մանկավարժական դպրոցի ներկայացուցիչները Լ.Զանկովը, Դ.Էլկոնինը, 

Վ.Դավիդովը և ուրիշներ՝ առաջարկելով երկու՝ իրարից տարբեր մոտեցումներ: 

Լ.Զանկովը առաջ է քաշում մի տեսություն, որը կոչվում է զարգացնող ուսուցման 

համակարգ: Այդ տեսության հիմնական սկզբունքն այն է, որ  ուսուցումը պետք է 

կազմակեպվի ամենաբարդ մակարդակում, նրանում մեծ տեղ պետք է տրվի տեսական 

գիտելիքներին, նյութի ուսուցումը պետք է կատարվի արագ, և սովորողներին 

ինքնուրույն պետք է հետևեն գործողությունների տրամաբանությանն ու ընթացքին, 

ինչպես նաև ուսումնական գործընթացում ապահովեն հուզական- զգացական 

բաղադրիչի առկայությունը  (ի՞նչ զգացին, դա ի՞նչ  տվեց, ինչի՞   նման էր, ի՞նչ  էր 

հիշեցնում և այլն): 

    Լ.Զանկովի համակարգը ենթադրում է սովորողի մոտ ճանաչողական 

հետաքրքրության ձևավորում, դասի ճկուն կառուցվածք, աշակերտների շրջանում 

ճանաչողական-հետազոտական ակտիվ գործընթացների կազմակերպում, 

ինքնուրույն նպատակային աշխատանք, կոլեկտիվ դիտարկումների արդյունքում 

տեղեկատվության հայթհայթում, ձեռք բերած տեղեկության համեմատություն, 

խմբավորում, դասակարգում, օրինաչափությունները վերահանում և այլն: Չնայած այն 

բանին, որ զարգացնող ուսուցման տեխնոլոգիաները ենթադրում են ուսուցման ավելի 

բարդ մակարդակ, կրտսեր դպրոցում դրանց կիրառումը նույնպես կարող է 

արդյունավետ լինել, քանի որ ցանկացած դասի մեթոդական նպատակը սովորողների 

ճանաչողական ակտիվության դրսևորման համար պայմանների ստեղծումն է, իսկ այս 

տեխնոլոգիաներ հենց դրան են նպատակուղղված: Սակայն այս դեպքում (ինչպես և 

մնացած բոլոր տեխնոլոգիաները կիրառելիս) անհրաժեշտ է ուսուցչի 

ստեղծագործական մոտեցումը: 

    Դ. Էլկոնինին և Վ.Դավիդովայի առաջարկած տարբերակում հիմնական 

շեշտադրումը կատարվում է դպրոցականների տեսական մտածողության զարգացման 

վրա: Աշակերտները սովորում են վերացական հասկացություններ, փորձում 

հասկանալ իրենց շրջապատող նյութական աշխարհի երևույթների և առարկաների 

միջև եղած կապերը, ձևակերպել տարբեր երևույթների դիտարկումների վերաբերյալ 

իրենց կարծիքն ու դիրքորոշումը՝  ներառյալ նաև տեսական մտածողությունը: 

ՈՒսումնական գործընթացը կառուցվում է սովորողների վերացական մտածողության 

զարգացման հաշվարկով, և աշակերտը հանդես է գալիս հետազոտողի, գիտելիք 

ստեղծողի դերով, իսկ ուսուցիչը կազմակերպում է կոլեկտիվ քննարկումներ, 

բանավեճեր, գործնական հանդիպումներ և դերային խաղեր: Առաջին փուլում 

գլխավորը ուսումնական խնդիրների մեթոդն է, իսկ երկրորդ փուլում՝  խնդրակենտրոն 

ուսուցումը: Զարգացնող ուսուցման տեխնոլոգիաների կիրառմամբ ուսուցման 

դեպքում աշակերտի կողմից կատարված աշխատանքը գնահատվում է՝  ելնելով նրա 

սուբյեկտիվ հնարավորություննրից: Չէ ՞   որ  աշակերտների զարգացման տեմպերը 

տարբեր են, և ուսուցչի խնդիրն է ոչ թե հարթել-հավասարեցնել դրանք, այլ 

յուրաքանչյուր աշակերտին դուրս բերել զարգացման մակարդակ: 

   Կրտսեր դպրոցը պետք է դառնա այն վայրը, որտեղ հարգում են երեխայի անձը,  

զինում նրան շրջապատող աշխարհի փոխհարաբերվելու, հետագա կրթության և 

ինքնակրթության համար անհրաժեշտ գիտելիքներով ու կարողություններով: Նաև 

հնարավորություն տալիս  նրան սեփական կարողությունները փորձելու ամեն ինչում: 

Եվ որքան շատ լինեն նման հնարավոությունները, այնքան աշակերտն ավելի լավ ու 

հաջողությամբ կկարողանա սովորել միջին և ավագ դպրոցներում: [13, էջ 35] 

ՀԱՄԱԳՈՐԾԱԿՑԱՅԻՆ ՈՒՍՈՒՑՄԱՆ ՏԵԽՆՈԼՈԳԻԱՅԻ ԴԵՐԸ ԿՐՏՍԵՐ ԴՊՐՈՑԻ 

ՄԱՆԿԱՎԱՐԺԱԿԱՆ ԳՈՐԾԸՆԹԱՑՈՒՄ 

 

ՀԱՍԿԱՑՈՒԹՅՈՒՆ ՀԱՄԱԳՈՐԾԱԿՑԱՅԻՆ ՈՒՍՈՒՑՄԱՆ ՄԱՍԻՆ 

 

        Համագործակցային ուսուցման հիմնական գաղափարն է՝ «սովորել միասին, այլ ոչ 

թե որևէ աշխատանք միասին անել»: 

    Դպրոցի արդյունավետությունը մի շարք հատկանիշներից  և անջատ-անջատ 

տարրերից չի բաղկացած: Այն ենթադրում է  ամբողջական ու արդյունավետ մի 

համակարգ, որն իր մեջ ներառում է մարդկանց, կառույցներ, փոխհարաբերություններ, 

գաղափարախոսական նպատակներ, իմացական նյութ, սովորելու շարժառիթներ և 

ցանկություն: 

    Կրթության  որակի բարձրացման նպտակները գրեթե նույնն են թե՛  մեծ, թե՛    փոքր 

երկրներում:  Բոլորն էլ ցանկանում են տեսնել դպրոցի  պայմանների այնպիսի 

փոփոխություն, որն ակնառու կդարձնի աշակերտների գիտելիքները, հմտություններն 

ու արժեքային համակարգը: 

    Այսօր կրթության որակը սահմանվում է այն տեսանկյունից, թե «ի՞նչ ենք 

սովորեցնում», «ի՞նչպես ենք սովորեցնում»,  «ու՞մ ենք սովորեցնում»,  և «ի՞նչ է մնում 

մեր սովորեցրածից»:  Հանրակրթության հայեցակարգային այս հարցադրումները 

ենթադրում են նաև դպրոցի գործունեության ամբողջ համակարգի  վերաբերյալ 

գիտելիքներ, փոփոխվող հանգամանքներին արձագանքելու կարողություն, 

ուսումնական գործընթացի մասնակիցների բավարարվածություն, 

պարտավորություններ և, որ կարևորն է,  մտածողության զարգացում: 

    Մտածողության զարգացման բարենպաստ միջավայր ստեղծելու միջոցներից մեկը 

ուսուցման գործընթացում համագործակցային ուսուցման մեթոդների կիրառումն է:   

    ՈՒսուցումը համագործակցային է, երբ աշակերտները միասին, զույգերով կամ փոքր 

խմբերով աշխատում են մի ընդհանուր խնդրի լուծման, թեմայի հետազոտման կամ 

նոր միտք, նորություն իրականացնելու ուղղությամբ: Ցանկալի է, որ նման  խմբերում 

ըդգրկվեն  տարբեր կարողությունների և մտածողության տեր աշակերտներ: Այս 

դեպքում խումբը կարող է առաջարկվող նյութը դիտարկել իր ամբողջ 

բազմազանության մեջ: Աշակերտներից յուրաքանչյուրը հնարավորություն է ստանում 

ներկյացնել իր տեսակետը և ծանոթանալ  մյուսների տեսակետներին: Այս կերպ նրանք 

սովորեցնում են իրար և սովորում միմյանցից: Այս գործընթացը մեթոդապես ճիշտ 

կազմակերպելու դեպքում միահյուսված կիրականացվեն ստեղծագործական 

մտածողության զարգացման և դրա հիմունքների ամրապնդման մի շարք 

նպատակներ: Դրանցից  է արագության, ճկունության և ինքատիպության 

հատկանիշների ձևավորում: Սա կօգնի նաև երեխաների հետաքրքրության 

խթանմանը և ստեղծագործագան ակտիվության զարգացմանը: Խմբային աշխատանքի 

ամենագնահատելի հատկանիշը խմբի անդամների միջև համագործկցության 

կայացումն է: Համագործակցության արդյունավետությունը պայմաննավորված է 

մեթոդապես ճիշտ տարվող գործունեությունից: ՈՒսուցիչը պետք է հաշվի նստի 

աշակերտների ինքնուրույն կարծիքների, կայացրած որոշումների, միմյանց հետ 

ազատորեն հաղորդակցվելու իրավունքների հետ: 

    Խմբային աշխատանքը մտածողության զարգացման և ստեղծագործական 

որոշումների հանգեցնելու նպատակով անհրաժեշտ է. 

 Վերացնել ստեղծագործական դրսևորումները խոչընդոտող ներքին 

արգելքները: Սա նշանակում է, որ աշխատանքային հարաբերությունները պետք է 

կառուցվեն մեթոդական ու հոգեբանական հիմքերի վրա, կրտսեր դպրոցականները 

չպետք է մտահոգվեն, որ իրենց դատողություններն ու պատասխանները կարող են 

սխալ լինել: 

 Ստեղծել մտավոր նախավարժանքի հնարավորություն: Սկզբնական շրջանում 

առաջադրանքների խմբային կատարման իրադրությունը կարող է անսովոր թվալ և 

շփոթմունք առաջացնել: Հարկավոր է աշակերտներին ընձեռել նոր իրադրությանն 

ընտելանալու հնարավորություն: 

 Զարգացնել աշակերտների՝ շրջապատն ընկալելու ունակությունը, բարձրացնել 

նրանց նրբանկատությունը: 

 Ընդլայնել գիտելիքների պաշարը: 

 Ստեղծել նպաստավոր պայմաններ, որպեսզի աշակերտներն 

ստեղծագործական գործընթացում ունենան անհատական ներդրումներ: 

    Համագործաքցային ուսումնառության արդյունավետ իրականացման պահանջներն 

են . 

 Ստեղծել միջավայր, ուր թե՛  ուսուցիչը, թե՛  աշակերտները մտածում են: 

 Ստեղծել պայմաններ, որտեղ աշակերտները ձեռք են բերում իմաստավորված 

ուսումնական փորձառություն: 

 Պետք է աշակերտներին հստակ և պարզ ներկայացնել կատարվելիք 

աշխատանքի նպատակն ու ակնկալվող արդյունքները: 

 Հարկ է ամեն կերպ խթանել մտավոր աշխատանքը:  

 Ստեղծել նորարական մտքերի և բազմակարծության հնարավորություններ 

ընձեռող միջավայր: 

    Համագործակցային  ուսուցման գործընթացում աշակերտներն զգում են, որ 

ընդհանուր առաջադրանքը կատարելու համար իրենք միմյանց կարիքն ունեն: 

    Խիստ կարևոր է խմբում փոխադարձ համագործակցության և փոխօգնության 

մթնոլորտի ձևավորում: Աշակերտները՝  միմյանց օգնելով, մտքեր փոխանակելով և 

սովորելու միջոցով միմյանց ոգևորելով, ոչ միայն ձեռք են բերում վարքային 

հմտություններ, այլև անմիջականորեն խթանում են միմյանց ուսումնառությունը, 

նպաստում ուսման արդյունավետության բարձրացմանը: 

    Աշակերտներն իրենց դասընկերներին բացատրում են նյութը և համատեղ 

քննարկում այն: Մեկը մյուսին սովորեցնում է իր իմացածը: ՈՒսուցիչը խմբերն այնպես 

է դասավորում, որ աշակերտները միասին նստեն ու զրուցեն առաջադրանքի տարբեր 

կողմերի և կատարման հնարավորությունների մասին: Յուրաքանչյուր աշակերտի 

առաջադիմությունը հաճախ գնահատվում է: Ստացված արդյունքը դառնում է 

միաժամանակ խմբի յուրաքանչյուր անդամի գիտելիքը, և տվյալ խմբի աշխատանքի 

գնահատման հիմքը: 

    Համագործակցային ուսուցման ժամանակ աշակերտները գիտելիքներ են ձեռք 

բերում ոչ միայն ուսուցչի օգնությամբ, այլև ինքնուրույնաբար: Աշակերտները այս 

դեպքում պասիվ ընկալողից վերածվում է հայտնագործողի և գիտելիքներ ձեռք բերման 

ակտիվ մասնակից: Աշակերտները զույգերով կամ փոքր խմբերով աշխատում են մի 

ընդհանուր խնդրի լուծման, թեմայի հետազոտման կամ նոր միտք, նորարարություն 

իրականացնելու ուղղությամբ: Խմբերում ընդգրկված տարբեր  կարողությունների և 

մտածողության տեր աշակերտներից յուրաքանչյուրը ներկայացնում է իր տեսակետը, 

միաժամանակ ծանոթանոթանում մյուսների մտքերին: Այդ դեպքում նրանք 

սովորեցնում են իրար և սովորում միմյանցից: [10, էջ29] 

 

գ Խմբային գործընթաց: 

    Խմբերը չեն կարող արդյունավետ համագործակցել, եթե աշակերտները չեն 

տիրապետում համատեղ աշխատանքի համար անհրաժեշտ հաղորդակցական 

հմտություններին: ՈՒսուցիչը պետք է նպատակաուղղված կերպով ձևավորի 

հմտությունները: Դրանք իրենց մեջ ներառում են ղեկավարման, որոշումներ 

կայացնելու, փոխվստահության, հաղորդակցվելու, հակասությունների կառավարման 

և լուծման կարողություններ:   

    Համագործակցային ուսուցումը խմբերով, ինքնուրույն, անհատական ու 

շերտավորված աշխատանքների մի կուռ համակարգ է: Այն ընդգրկում է զրույցի, 

խնդրահարույց ուսուցման և փոխներգործուն մեթոդների տարրեր: 

    Փորձը ցույց է տալիս, որ ժամանակակից մանկավարժության առաջադրած 

մեթոդների մեջ առավել արդյունավետ են ուսուցման փոխներգործուն մեթոդները և 

համագործակցային եղանակը, որոնք իրականացվում են խմբային աշխատանքի 

միջոցով: Դրանք նպաստում են աշակերտների ակտիվության բարձրացմանը, 

միջանձնային հարաբերությունների ձևավորմանը, ուսումնական գործընթացը 

հետքրքիր ու աշխույժ  դարձնելու պայմանների ստեղծմանը: ՈՒսուցման 

գործընթացին հաղորդվում է ստեղծագործական ու հետազոտական բնույթ: Այս 

մեթոդներով աշխատելու ժամանակ միահյուսվում և իրականացվում են 

ստեղծագործական ամրակայման այնպիսի հնարներ, որոնցով ձեռք է բերվում 

արագություն, ճկունություն, ինքնուրույնություն: Փոքր խմբերով աշխատանքը 

նպաստում է որոնելու , գտնելու, վերլուծելու, ինչպես նաև ստացված արդյունքները 

հարմար ձևով ներկայացնելու մեթոդների ձևավորմանը: 

    Խմբային աշխատանքի ամենակարևոր առանձնահատկություններից են խմբի 

անդամների միջև համագործակցությունը և իրենց հնարավորությունների դրսևորման 

բարենպաստ պայմանների ստեղծումը: Անհրաժեշտ է գործել այնպես, որ ակտիվ 

աշակերտների հետ աշխատելիս անգամ պասիվներն ակտիվանան և աստիճանաբար 

դառնան առաջատարներ: Հակառակ պարագայում կիրառվող մեթոդը ոչ միայն օգուտ 

չի տա, այլև կհանգեցնի ոչ ցանկալի արդյունքների.  երեխաներին այդ դեպքում իրենց 

կզգան անպաշտպան, ճնշված, կխուսոփեն պատասխանատվությունից, կկորցնեն 

ուսման նկատմամ հետաքրքրությունը: Մյուս կողմից՝ պարտակյանությունների 

«անարդար» բաժանումն ու կատարումը կարող է խմբում ստեղծել հակասական 

մթնոլորտ, և մրցակցությունը կդառնա անառողջ: Որպեսզի խմբային աշխատանքն 

արդյունավետ լինի, անհրաժեշտ է խմբի բոլոր անդամների միջև ապհովել 

հանդուրժողական հաղորդակցություն» խմբի առջև դրված խնդիրները միասնաբար 

լուծելու անհրաժեշտության գիտակցում, ինչպես նաև բարեկիրթ վարվելաձևի 

ձևավորում: Այսպիսի աշխատանքի ժամանակ դասարանում կարող է տեղի ունենալ 

ակտիվ, բայց կարգապահ շարժում: 

    Խմբային աշխատանքի մեթոդն արդեն ակտիվորեն կիրառվում է Ռ. Լեզու 

առարկայի դասավանդման ժամանակ:: Սակայն ուսուցիչներից շատերը հաճախ 

ասում են, որ խմբային աշխատանքի ժամանակ առաջանում է աղմուկ: Որպեսզի 

կարգապահություն պահպանվի, անհրաժեշտ է նախապես ստեղծել ու առաջադրել 

«խմբի կանոնները»: Խմբի կանոնները մշակում է դասարանը՝ ուսուցչի 

մասնակցությամբ: 

 Ստորև ներկայացնում եմ խմբային աշխատանքի օրինակ, որը կազմված է իմ 

կողմից, այն իրականացրել եմ համագործակցային ուսուցման ժամանակ: 

ГРУППОВАЯ РАБОТА 

4 клаасс 

 

1. Внимательно прочитать текст. Найти и выписать незнакомые слова, 

группой обсудить и сделать перевод. 

Ёжик 

Арам и Ашот побежали в лес. Мальчики стали искать грибы. Арам нашёл белый 

гриб. Вдруг Ашот закричал. Он ногой наступил на ёжика. Мальчики положили его в 

корзину и понесли домой. Утром дети отнесли лесного гостя в школу. 

------------------------------------------------------------------------------------------------------

------------------------------------------------------------------------------------------------------

------------------------------------------------------------------------------------------------------

--------------------- 

2. Из текста выписать слова, которые отвечают на вопросы 

                Кто?                Что? 

  

 

3. Написать ответы на вопросы. 

1) Кто побежал в лес? 

________________________________________________________ 

2) Что стали искать мальчики? 

_________________________________________________________ 

3) Кто нашёл белый гриб? 

_________________________________________________________ 

4) Как они нашли ёжика и что они сделали? 

_________________________________________________________ 

4. Ответьте на вопросы 

Прочитав текст: 

Что вы увидели? 

____________________________________________________________ 

Что вы услышали? 

_____________________________________________________________ 

Что вы почувствовали? 

_____________________________________________________________ 

 

 

 

ԵԶՐԱԿԱՑՈՒԹՅՈՒՆ 

Մանկավարժական  տեխնոլոգիան ուսուցչի գործունեության  կազմակերպման 

այն եղանակն է, որի ժամանակ նրա բոլոր գործողություններն ունեն կոնկրետ 

ուղղվածություն, ենթադրում են որոշակի արդյունք, ներկայանում են նախապես 

որոշված հաջորդականությամբ, կրում են կանխատեսող և ամբողջական բնույթ: 

Համագործակցային  ուսուցման  հիմնական  գաղափարն է՝  «սովորել միասին, 

այլ ոչ թե որևէ աշխատանք միասին անել»: 

    Համագործակցային ուսուցումը խմբային աշխատանքի առավել բարձր աստիճան է, 

որը ենթադրում է խմբային աշխատանքի որոշակի  նոր մշակույթի ձևավորում: Ոչ 

բոլոր խմբային աշխատանքներն են, որ կարող են ապահովել ուսումնական 

համագործակցություն: 

   Համագործակցային ուսուցման ժամանակ աշակերտները գիտելիքներ են ձեռք 

բերում ոչ միայն ուսուցչի օգնությամբ, այլև ինքնուրույնաբար: Աշակերտները այս 

դեպքում պասիվ ընկալողից վերածվում է հայտնագործողի և գիտելիքներ ձեռք բերման 

ակտիվ մասնակից: Աշակերտները զույգերով կամ փոքր խմբերով աշխատում են մի 

ընդհանուր խնդրի լուծման, թեմայի հետազոտման կամ նոր միտք, նորարարություն 

իրականացնելու ուղղությամբ: Խմբերում ընդգրկված տարբեր  կարողությունների և 

մտածողության տեր աշակերտներից յուրաքանչյուրը ներկայացնում է իր տեսակետը, 

միաժամանակ ծանոթանում մյուսների մտքերին: Այդ դեպքում նրանք սովորեցնում են 

իրար և սովորում միմյանցից: Այս գործընթացը մեթոդապես ճիշտ կազմակերպելու 

դեպքում միահյուսված կիրականացվեն ստեղծագործական մտածողության 

զարգացման և դրա հիմունքների ամրապնդման մի շարք նպատակներ: Դրանցից  է 

արագության, ճկունության և ինքատիպության հատկանիշների ձևավորում: Սա կօգնի 

նաև երեխաների հետաքրքրության խթանմանը և ստեղծագործագան ակտիվության 

զարգացմանը: Խմբային աշխատանքի ամենագնահատելի հատկանիշը խմբի 

անդամների միջև համագործկցության կայացումն է: Եթե աշակերտներին պարզապես 

բաժանենք խմբերի և առաջարկենք միասին աշխատել, ապա դա չի նշանակում, որ 

նրանց մղել ենք արդյունավետ համագործակցության: Համագործակցության 

արդյունավետությունը պայմաննավորված է մեթոդապես ճիշտ տարվող 

գործունեությունից: ՈՒսուցիչը պետք է հաշվի նստի աշակերտների ինքնուրույն 

կարծիքների, կայացրած որոշումների, միմյանց հետ ազատորեն հաղորդակցվելու 

իրավունքների հետ: 

